
இராமநாதபுரம்  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 33°-34° செல்சியஸ் ஆகவும், குறைந்தபட்ச வெப்பநிலை 23°-25° செல்சியஸ் ஆகவும் பதிவானது.
	கடந்தவார வானிலை

(06.03.2025 முதல் 10.03.2025)
	அடுத்த ஐந்து நாட்களுக்கான வானிலை முன்னறிவிப்பு –16-03-2025- 08.30 வரை

குறுஞ்செய்தி :
மாவட்டத்தின் ஒரு சில இடங்களில் மார்ச் 12 தேதி சற்றே கன மழையும் மற்றும் 13, 16 தேதி மிதமான மழைக்கு வாய்ப்புள்ளது. அதிகபட்ச வெப்பநிலையானது 33°-34° செல்சியஸ் ஆகவும், குறைந்தபட்ச வெப்பநிலையானது 24°-25° செல்சியஸ் ஆகவும் பதிவாகலாம். வானம் பொதுவாக மேகமூட்டத்தடன் காணப்படும். மணிக்கு 6 முதல் 12 கி.மீ வேகத்தில், தென்கிழக்கு மற்றும் வடகிழக்கு திசைகளிலிருந்து காற்று வீசக்கூடும். 

பொது ஆலோசனை: 
இடி மின்னல் எச்சரிக்கை: 
மாவட்டத்தின்  ஓரிரு இடங்களில் 12.03.2025 மற்றும் 13.03.2025 தேதி இடி மின்னல் எதிர்பார்க்கப்படுவதால் கால்நடைகளை மின்கம்பம் மற்றும் மரத்தடியில் கட்டுவதை தவிர்;த்து பாதுகாப்பாக கொட்டகைகளில் கட்டி வைக்கவும். 
இடி மின்னலில் இருந்து தங்கள் கால்நடைகளை பாதுகாக்கும் பொருட்டு கழுத்தில் கட்டியுள்ள உலோக மணிகளை  அகற்றிவிடவும்.

மாவட்டத்தின் ஒரு சில இடங்களில் மார்ச் 12 தேதி கன மழை பெய்ய வாய்ப்பு. விவசாயிகள் துரிதமாக செயல்பட்டு நீர் வரத்து வாய்க்கால்கள், பண்ணைக்குட்டைகள் மற்றும் நீர்நிலைகளை சரி செய்து மழைநீர் சேகரிப்பு நடவடிக்கைகளை மேற்கொள்ளுமாறும். இந்த காலகட்டத்தில், உரமிடுதல் மற்றும் பூச்சிமருந்து தெளிக்கும் வேலைகளை ஒத்தி வைக்கும்படியும், விளைநிலங்களில் மழைநீர் தேங்கி பயிர்களை சேதப்படுத்தாத அளவில் தேவையான வடிகால் வசதிகளை ஏற்படுத்தி கொள்ளும்படியும், கால்நடைகளை மேய்ச்சலுக்கு வெளியில் அனுப்பாமலும், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டுகொள்ளப் படுகிறார்கள்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : பருத்தி, உளுந்து,  கால்நடை.
பருத்தி: 
பருத்தி பயிரில் ஆல்டர்நேரியா இலைக் கருகல் நோய் பரவலாக தென்படுகின்றது. இந்நோய் பருத்தி பயிரின் எல்லா பருவத்திலும் பாதிப்பை ஏற்படுத்தக் கூடியது, ஆனால் 45-60 நாட்களில் (வயது) அதிக பாதிப்பை ஏற்படுத்தும். 
பாதிக்கப்பட்ட இலைகளில் வெளிர்ப் பழுப்பு நிறத்தில் வட்ட வடிவத்தையோ ஒழுங்கற்ற வடிவத்தையோ கொண்ட சிறு சிறு புள்ளிகள் காணப்படும். சில நேரங்களில், தண்டுகளிலும் நோயின் அறிகுறி காணப்படும். தீவிர நிலையில், புள்ளிகள் பூவடிச் செதில்களிலும் காய்களிலும் காணப்படும். 
இதனைக் கட்டுப்படுத்த பாதிக்கப்பட்ட தாவரக் குப்பைகளை அகற்றவும். 
ஆரம்ப நிலையில், ஒரு எக்டேருக்கு 2 கிலோ என்ற அளவில் காப்பர் ஆக்ஸிகுளோரைடு மருந்தினை 15 நாட்கள் இடைவெளியில் 2 முதல் 3 முறை தெளிக்கவும்.

உரம் வைத்தல் மற்றும் மருந்து தெளிக்கும் வேலைகளை மழை இல்லாத நாட்களில் மேற்கொள்ளவும்.
உளுந்து: 
நெல் தரிசில் பயிரிட பட்ட உளுந்து பயிரில் சாறு உறிஞ்சும் பூச்சிகளான தத்துப்பூச்சி, இலைப்பேன், அசுவினி மற்றும் வெள்ளை ஈ தாக்க வாய்ப்புள்து. 
இதனை கட்டுப்படுத்த அசாடிராக்டின் 0.03 சதம் ( 3 மில்லி ) எண்ணிக்கை அதிகமாக இருக்கும் போது டிரைசோபாஸ் 40 இ.சி ( 2 ½ மி.லி ) ஒட்டும் திரவத்துடன் கலந்து தெளித்து கட்டுப்படுத்தலாம்.
கால்நடை:

வெப்பமான பருவசூழ்நிலையில் கால்நடைகளுக்கு சுவாசக்கோளாறு, வாய்வழியாக சளி வெளியேற்றம் போன்ற பிரச்சினைகள் ஏற்பட வாய்ப்பு உள்ளது. 

இவற்றிலிருந்து விவசாயிகள் தங்களின் மாடுகளை பாதுகாக்க கருப்பட்டி, வெங்காயம், சீரகம் இவை மூன்றிலும் சமஅளவு எடுத்து உரலில் ஆட்டி உருண்டையாக உருட்டி, காலை மாலை என இரு வேளைகளிலும் கொடுக்க வேண்டும்.
